- itinerario forestal
] polos Montes de Monfero

Introducidn

O medio rural galego constitle un patrimonio esencial para o desenvolvemento
sustentabel do noso pais e 0 monte unha peza fundamental para iso.

En Galicia, o0 monte define a paisaxe, constituindo as duas terceiras partes do te-
rritorio. A accidentada orografia, a variabilidade xeoldxica e a situacion nunha zona de
transicion entre o mediterraneo e o atlantico, dotan ademais aos nosos montes dunha
grande diversidade de ecosistemas e de especies de flora e fauna.

A riqueza deste patrimonio natural foi aproveitada durante séculos polos nosos
antepasados como fonte de recursos e complemento para a economia agrogandeira den-
tro dunha relacion ser humano-natureza totalmente equilibrada. Asi, pouco a pouco, o
noso entorno foi sendo transformado, dando lugar a unha paisaxe rural humanizada pero
igualmente diversa.

O monte que hoxe temos desempefia unha tripla funcionalidade: social, ambiental
e econdmica, e o desenvolvemento rural do noso pais pasa por unha xestion ordenada
do mesmo, que pofia en valor este potencial forestal, dende o punto de vista socioeco-
némico e tamén ambiental.

Dende sempre, o ser humano protexeu este elemento esencial da nosa cultura e
da nosa vida, pero nos ultimos anos esta relacion esta en perigo polo que compre resta-



blecer o cofiecemento, o respecto e o valor do monte como elementos basicos da vida,
facendo fronte ao desafio que supdn compaxinar a producion forestal coa conservacion.

Este desafio pasa por unha xestion forestal sostibel, ambientalmente responsable,
con actuacions que pofian en valor a multifuncionalidade do noso patrimonio forestal e
que minimicen o risco de incendios forestais, asi como con practicas de manexo respec-
tuosas que potencien os aproveitamentos diversificados.

0 itinerario

O Itinerario de Penacabada discorre polos Cumios de Sanguifiedo, no Concello de
Monfero, por montes publicos xestionados pola Conselleria do Medio Rural e dentro dos
limites do Parque Natural Fragas do Eume.

Ademais, estes montes estan incluidos dentro dos limites dun LIC (Lugares de
Importancia Comunitaria), ecosistemas protexidos co obxecto de contribuir a garantir a
biodiversidade mediante a conservacion dos habitats naturais e da fauna e flora silvestres
no territorio dos estados membros da Unién Europea. A proposta galega de lugares de
importancia comunitaria esta composta por 59 espazos, denominandose a este Fragas
do Eume.

A xestion forestal que aqui se realiza pasa por ser unha xestion sustentabel, que
pon en valor a multifuncionalidade do monte, non orientada Unicamente a obtencidn de
beneficios econdmicos, sendn tamén a obtencion de beneficios ambientais e sociais.

Recursos e valores

Neste Itinerario existen abondosos recursos alén dos que habitualmente relacio-
namos co monte.

A madeira ©

Destes montes sae madeira con destino comercial
(construcién, chapa, carpinteria, fabricacion de tableiros,
palés, etc). Cada destino ten distintas esixencias en canto
a lonxitude, didmetro, cortiza, situacidon de nds, etc, que +
dependen por unha banda da calidade xenética da planta FSC PEFC
de orixe e por outra, dos traballos silvicolas que se practiquen. Os produtos madereiros
poden acollerse a distintos sistemas de certificacion.

A certificacion forestal significa sostibilidade.

O fin da certificacion forestal é garantir que os montes se estan a xestionar de xeito
sostibel, ¢ dicir, mantendo a sua biodiversidade, produtividade e vitalidade, atendendo as
funcions medioambientais, econdmicas e sociais, sen danar outros ecosistemas.

A certificacion forestal € un proceso voluntario que da lugar a unha declaracion
escrita (certificado) que acredita a orixe da madeira sin elaborar e a sua situacion e/
ou caracteristicas, previa validacion dun terceiro independente (empresa ou organiza-
cion auditora). O obxectivo da certificacion é que aqueles que se acollan a ela poidan
contrastar as practicas de ordenacion forestal levadas a cabo coas normas estipuladas e
demostrar o seu cumprimento.

Existen varios sistemas de certificacion forestal, ainda que os principais son FSC
(Forest Stewardship Council) e PEFC (Programme for the Endorsement of Forest Certi-
fication schemes). Os estandares de ambolos dous sistemas son parecidos, a diferencia
mais marcada é a forma de control, xa que o sistema de control do FSC é mais estricto.

Mercando mobles ou outros produtos de madeira que leven a etiqueta FSC ou
PEFC, aseglraste que a madeira procede dunha xestion forestal sostibel.

O silvopastoreo é o sis-
tema de manexo que combi-
na arbores, pastos e gando
no mesmo sitio. Das arbores,
como vimos, pddese obter en-
tre outras cousas madeira para
uso industrial e doméstico, pero
a cuberta herbacea e a mato-
gueira do monte poden cumprir
unha funcion de alimento, pro-
teccion e refuxio para o gando.
0 gando xerard un ingreso extra
mentres as arbores crecen. Del
podera obterse carne e outros
produtos coma leite, 1a, coiro,
etc, que poden ser destinados
para a venda ou para 0 autoconsumo. Nesta zona o aproveltamento gandeiro realizase
mediante vacas de carne, que pastan ceibes polo monte.

A actividade gandeira no monte é boa en canto que pode axudar a mantelo limpo e a
fertilizar. Nembargantes pode tamén dificultar a rexeneracion e o crecemento das arbores.

Os cogumelos

Un aproveitamento complementario aos anterio-
res e que pode ser moi importante dende o punto de
vista econdmico é o dos cogumelos. Debaixo das plan-
tacions de coniferas existe unha gran riqueza micoloxi-
ca. Os pifieirais son ecosistemas de moito aproveita-
mento micoldxico. As especies mais salientables dende
0 punto de vista comercial que poden aparecer nestes
montes son Boletus edulis, Boletus pinicola, Lactarius
deliciosus, Lactarius sanguifluus e Lactarius semisanguifluus. Tamén podemos atopar Tri-
choloma portemtosum e Tricholoma equestre.

Léxicamente, os coidados e traballos que se fagan no monte van influir sobre a
producion dos cogumelos, asi, as rozas normalmente incrementan a producion e facilitan
a colleita, mentres que a fertilizacion favorece a unhas especies e perxudica a outras.

Froitos e plantas medicinais e aromaticas

0O monte tamén pode ser unha boa despensa de froitos secos, moitos deles empre-
gados para o consumo humano, industrial, confitero (pifidns, castafias, avelas, noces,
etc.) e como alimento do gando. Pequenos froitos carnosos e silvestres, como arandos,
amorodos e abrufios, poden empregarse tamén para facer licores e marmeladas.



Outro aproveitamento asociado ao monte
€ o0 das plantas aromaticas e medicinais como
xenciana, tomifio, camomila, espliego, lUpulo,
melisa, menta, etc. A demanda deste tipo de
plantas estd crecendo, con aproveitamentos en
diversos sectores (aromaterapia, cosmeética,
licoreria, perfumeria, alimentacion, fitoterapia
e farmacia). A presion sobre as poboacions sil-

de ordenacion.

Apicultura

A apicultura é unha actividade agropecuaria que pode
levarse a cabo nos nosos montes co obxectivo de obter os pro-
dutos que as abellas son capaces de elaborar e recolectar e
que, polo tanto, pode xerar beneficios directos como conse-
cuencia da venda destes produtos (mel, cera, pole, propdleo,

xalea real, veleno de abellas, etc).

vestres destas plan-
tas, ao igual que no

L caso dos cogumelos,
é cada vez maior, 5|tuaC|on que se ve traducida as veces na
necesidade de regular a recoleccion mediante leis ou nos plans

Os traballos no monte

O aproveitamento forestal require a
realizacion de diversos traballos silvicolas,
dende a plantacidn inicial, o primeiro clareo,
as podas, as rozas, as claras (normalmen-
te duas en total) ata a corta e a saca final.
Todos estes traballos axudan a obter unha
madeira de calidade, ainda que esto depen-
de en primeira medida da xenética da se-
mente plantada. Hoxe en dia a Conselleria
do Medio Rural dispon de hortos sementeiros
para a obtencion de exemplares de mellor
calidade.

Cortas a feito nun tempo

As rozas (manter o monte libre de mato)
e as podas a altura axeitada, ademais de axu-
dar ao crecemento da planta, fano na preven-
cion e a defensa dos incendios forestais.

Definese RODAL como a unidade ele-
mental e parte dunha plantacion forestal,
suficientemente homoxénea para poder rea-
lizar un tratamento silvicola. En rodais plan-
tados en ringleira e a distancias predetermi-
nadas, inicialmente cada planta ten espazo
suficiente para crecer libremente. Co tempo,
as copas ensanchan e as arbores compiten
coas vecifias pola luz, nutrintes e humidade.
Esta competencia é mais forte ano tras ano.

Cortas a feito en dous tempos con
reserva de arbores pai



Aproveitamento de residuos forestais

Na actualidade a lefia do monte a penas se recolle para os
fogares do rural para cocifar ou quentarse. Os residuos das cortas
forestais pédense transformar por exemplo en briquetas para quei-
mar. A biomasa é unha enerxia renovable. Retirar estos residuos
do monte diminte a cantidade de biomasa no mesmo e polo tanto
tamén o risco de incendio, pero por outra banda tamén se retiran
nutrintes do propio monte que se incorporarian no ciclo dun xeito
natural, polo que esta cuestion debe ser valorada en cada caso e
monte en concreto para tomar a decision mais convinte.

A excesiva abundancia de mato e restos forestais no monte,
ademais de aumentar o risco de incendios, pode favorecer tamén
a presenza de insectos perforadores, fungos e outros axentes que

poden representar pragas forestais.

Resina

Como produto forestal ten amplas e modernas aplicacions industriais. Obtense
de arbores vivas (fundamentalmente pifieiros) polo que se trata dun produto natural
renovable. Da resina obtense augarras e colofonia, que se empregan en farmacia, na
fabricacién de barnices, como cola, como compofiente esencial para a fabricacién de

xabdns, incensos, etc.

Os CLAREOS ou RAREOS consisten na
extraccion dos pés sobrantes da masa prin-
cipal. Nun principio acttiase cortando os peo-
res pés, tratando de favorecer aqueles que
van perdurar, de xeito que non se malgasten
nutrintes e auga. Os pés extraidos mediante
os clareos non tefien ninglin aproveitamento
comercial.

Os beneficios das claras tefien unha do-
ble vertente, silvicola e econdmica:

= recoléctase antes da corta final, polo que

hai rendas intermedias.

= as arbores son seleccionadas, promocio-
nando as arbores boas.
o tronco engrosa antes ao quedar mais
distanciados.
a madeira conseguida é mais ho-
moxénea.
adiantase o momento da corta final.
mellora a estabilidade ecoldxica da masa
ao conseguirse arbores con copa mais
equilibrada e mais resistente. As planta-
cions pechadas son fraxiles e mais sensi-
bles a pragas e enfermidades.
increméntase a producion de pastos,
mellorando o valor estético e recreativo

da masa, proporcionando un mellor ha-
bitat & fauna silvestre e aumentando a
estabilidade da masa fronte o lume.

Despois da clara designaranse as arbores
de porvir, entre os 200-300 pés mellores da
masa e que permaneceran ata a corta final.

Corta a feito

Son cortas continuas que dan lugar a
masas regulares e consisten na extraccion
total das arbores, empregandose normal-
mente en masas monoespecificas. Estas cor-
tas poden ser:

Cortas a feito nun tempo: cando se ex-
traen dunha soa vez tddalas arbores do rodal.

Cortas a feito en dous tempos: deixase
unha reserva de arbores trala primeira corta
ou corta principal, que poden quedar disemi-
nados ou en grupos.

Corta a feito por faixas: cando as unida-
des de corta son longas e estreitas.

As cortas a feito recoméndanse con rexe-
neracién en monte alto (cando mais do 80
% da planta procede de rexeneracion por
semente) en masas de Pinus pinaster e Pi-
nus radiata para producion de madeira con
turnos de corta entre 25 e 40 anos.



Valores ambientais

Ademais dos valores econémicos do monte (produtivos), existen unha chea de be-
neficios ambientais, non menos importantes. As distintas especies do monte fixan CO,,
producen O,, regulan o ciclo da auga & vez que favorecen a sua limpeza e conservan
a humidade ambiental. Tamén protexen o solo da erosion producida pola escorrentia
superficial e fan un efecto barreira do vento creando un habitat protexido onde poden
atopar refuxio e vivenda moitas outras especies animais e vexetais, favorecendo asi o
aumento da biodiversidade.

Valores sociais

O monte tamén é un espazo para pasear, para investigar e disfrutar da natureza,
facer rutas en bicicleta ou a cabalo, etc. Pode ser un lugar ideal para o deporte, a contem-
placién e o recreo, ao igual que constituir un bo espazo educativo. Podemos achegarnos
ata o monte para contemplar as vistas, para respirar aire limpo, para descubrir a riqueza
de flora e fauna existente e a presenza de elementos de enorme importancia patrimonial
como mamoas, cruceiros, muifios, curripas ou alvarizas, etc. Como vemos, as posibilida-
des que o monte nos ofrece para desfrutar no noso tempo de lecer son case ilimitadas.

Este uso social do monte pode tamén contribuir ao asentamento e a fixacion de
poboacidn e emprego, principalmente en zonas desfavorecidas, coa promocion destas
actividades por parte dos propietarios.

m Elementos patrimoniais

Dentro dos valores patrimoniais son numerosas as
manisfestacions que podemos atopar neste itinerario.

Curripas

Tratase dunha mostra do secular aproveitamen-
to da castafia nos soutos. As curripas ou ouriceiras son
pequenas construccions circulares, algunhas delas ainda

sl 24 visibles, cunha parede de non mais de 1 metro de altura
eun dlametro de 2-3 metros onde se amontoaban e conservaban os ourizos, antes de
pisar para debullar e sacar as castafias. O aproveitamento dos castifieiros foi fundamental
durante séculos xa que o seu froito foi un produto basico na dieta ata a chegada da pataca,
pero ainda asi non perdeu a sta importancia ata mediados do século XX.

Pilladoiro

E unha estructura para “pi-
llar” as vacas que pastan ceibes
no monte e poder asi marcalas,
revisalas e/ou sacalas do propio
monte para levalas o matadoiro.
Construido en madeira, e forma-
do por duas paredes converxentes
nun corredor estreito a xeito de fu-
nil. Os extremos do pilladoiro co-
mezan cunha separacion duns 25
metros, que van pechandose ata
chegar, no extremo oposto a non
ter mais de 1,5 metros.




Mamoas

As mamoas (denominadas tamén medrofias ou modorras) son amoreamentos arti-
ficiais de terra con forma de pequeno outeiro que se nos presentan sobre o terreo, e que
moi frecuentemente agachan no seu interior unha estrutura pétrea cofiecida co nome de
dolmen ou anta, vestixio funerario da cultura megalitica estendida por Europa Occidental
e que na maioria dos casos corresponden a enterramentos colectivos.

Mosteiro de Monfero

0 monumento mais salientable, simbolo do
Concello, é o Mosteiro cisterciense de Santa Ma-
ria de Monfero, fundado en 1134 e reconstruido
na segunda metade do século XVII, cunha igrexa
romanica de fachada barroca de gran beleza.

Aigrexa é a parte mellor conservada, des-
tacando a sua fachada barroca, Unica en Galicia.
A planta é de cruz latina, cunha gran cupula ba-
rroca na interseccion da cruz. Especial atencion
merecen os sepulcros de Nuno e Fernan Freire
de Andrade e Diego de Andrade, que se atopan no interior ainda que son anteriores a
ela. O edificio monacal conta con tres claustros, dous deles de estilo renancentista e un
tercerio, o de maior extension, de estilo barroco, cun fermoso freixo no centro dende o
que se pode apreciar toda a beleza da clpula.

Recursos ambientais

Como xa comentamos, a Serra de Sanguife-
do adéntrase nos terreos do Parque Natural Fragas do
Eume, declarado no ano 1997 e que forma parte da
Rede Natura 2000.

Estas fragas son un conxunto de bosques semi-
naturais que acompafian ao rio que lles da nome no
seu tramo final. Na actualidade constitien o exemplo
mais representativo dos bosques que en tempos pasa-
dos poboaban a maior parte de Galicia, con carballos
como especie dominante, misturados con outras especies caducifolias coma castifieiros,
bidueiros, freixos, ameneiros, etc.

Pero non todo son fragas dentro do Parque. Acompafiando a estes bosques humidos,
0 monte constituido sobre todo por pifieiros de repoboacién e matogueira, aporta mais
nichos ecoldxicos para o asentamento doutra flora e fauna, axudando asi a aumentar a
biodiversidade do Parque Natural. Temos asi un mosaico de vexetacion, con distintos estra-
tos e tipoloxia, que permiten a presenza de numerosas
especies vexetais e animais.

0O efecto protector das Fragas e do propio canon do
Eume permitiu a pervivencia ata os nosos dias de especies
de fentos como Woodwardia radicans, Culcita macrocarpa
e Trichomanes speciosum, propias do clima subtropical que
habia en Galicia durante o Terciario.

g J A mais desta importante flora pteridoloxica, existe unha
Pegada de lobo (Canis lupus) flora briofitica e liquénica con grande cantidade de especies.

Queiroga (Erica mackaiana)




Outra vexetacion representativa desta area son as
matogueiras dominadas polo endemismo Erica mackaia-
na (queirogas ou carpazas), especie incluida na Directiva
Habitats. Estas matogueiras constitlen o alimento do
gando e son a zona ideal para o lobo, animal dos mais
singulares que podemos atopar por esta zona e do que
non é dificil ver sinais ou rastros da sua presenza (excre-
mentos e pegadas, principalmente).

Femia e macho de vacaloura Son as temperaturas suaves e a diversidade da

(Lucanus cervus) vexetacidn as que posibilitan que nesta zona exista
unha fauna abondosa, dende os invertebrados ata os
mamiferos.

Existen especies de invertebrados endémicos de
Galicia e de Europa, como o caracol de Quimper (Elo-
na quimperiana) e a vacaloura ou escornabois (Lucanus
cervus) que precisa de madeira en descomposicion para
o alimento das suas larvas.

En canto a anfibios e réptiles, podemos destacar
a salamantiga galega (Chioglossa lusitanica), xoia do
noso patrimonio natural e a ra patilonga (Rana iberica),
a mais pequena das ras galegas.

Estes montes sérvenlles de refuxio a alglns vertebrados como o xa mencionado
lobo (Canis lupus), a xeneta (Genetta genetta) e o furafollas ibérico (Sorex granarius)
entre outros. Tamén merecen especial atencion os cérvidos coma o corzo (Capreolus
capreolus), que tras décadas de desaparicion esta hoxe en dia ben espallado, ao igual
que o cervo (Cervus elaphus) que se reproduciu procedente de escapes de cautividade.
0 xabarin (Sus scrofa), asi como a lebre (Lepus europaeus), tamén estan ben espallados
nestas areas de matogueira.

Por ultimo, por estes montes tamén podemos observar e escoitar a pequenos paxa-
ros como papuxas, chascos, mosquiteros, picafollas, ferreirifios, petos verdeais, cucos,
etc. e outros non tan pequenos como mifiatos, avelaionas e noitebras.

Peto verdeal (Picus viridis)

Especies forestais do itinerario

PINUS PINASTER
Familia: Pinaceas (Pinaceae)
Altitude: entre 0 e 1.500 m
Crecemento: Rapido.
Turnos de aproveitamento: 35 - 40 anos.
Nomes vulgares: gal: pifieiro do pais, pifieiro bravo;
cast: pino resinero, pino rodeno, pino maritimo.
Pode acadar os 30 m de altura, coa copa clara e o
porte irregular. Dos pifieiros peninsulares € o que ten un crecemento mais rapido. A casca
é grosa de cor marrén avermellada e irregularmente gretada. Aciculas en grupos de 2,
rixidas e algo punzantes. Pifias ovado-cdnicas, simétricas, mais ou menos pedunculadas
e mais ou menos persistentes.




E unha especie que presenta gran resis-
tencia en solos de escasa fertilidade e moi areo-
sos, onde poucas especies de interese econo-
mico poden prosperar. Os solos mais favorables
son o0s soltos e lixeiros, tolerando mal o asolaga-
mento e as texturas pesadas.

Soporta ben a seca estacional, pero ten
baixa resistencia ao frio, vento e neve.

Aproveitamentos:

O principal aproveitamento é o derivado
da madeira.

A resinacion foi unha practica pouco fre-
cuente e hoxe en dia totalmente abandoada. A
obtencidn de lefia foi e segue a ser habitual no > é
monte galego, pois o tamafio das pifias e a separacion das escamas unha vez secas
convirteno no combustible preferido, ainda que o aproveitamenteo complementario
mais importante dende o punto de vista econémico é o dos cogumelos que crecen
baixo o pifieiral.

PINUS RADIATA
Familia: Pinaceas (Pinaceae)
Altitude: entre 0 e 1.200 m.
Crecemento: rapido.
Turnos de aproveitamento: 30 - 40
anos.
Nomes vulgares: gal: pifeiro de re-
poboacion; cast: pino de Monterrey, pino
insigne.

O Pinus radiata é unha arbore perennifolia de 30-40
m de altura. il L 1

E unha especie de crecemento rapido que non supera o metro de diametro pola
baixa lonxevidade, que pode chegar aos 100 anos en bosques naturais. Ten o tronco
recto, con casca rugosa e grosa de cor pardo avermellado. As polas son horizontais, as-
cendentes, con xemas resinosas. As follas son aciculares, en grupos de 3 e as pifias son
longas en grupos de 2 a 5.

E unha especie sensible ao frio e as xeadas, preferindo climas suaves, litorais con
abondosa humidade atmosférica.

Vexeta ben sobre solos moi variados, agas solos mal drenados e solos ultrabasicos.

Aproveitamentos:

A madeira é moi homoxénea e se emprega na fabricacion de mobles, caixas de em-
balar, taboleiros, aglomerados, palets, envases e embalaxes, pasta para papel, etc. A casca
de pifieiro era, ata hai algins anos, un subproduto non empregado e engorroso na indus-
tria transformadora galega. Hoxe en dia emprégase na fabricacion de sustratos vexetais
fundamentalmente e como combustible de caldeiras, ao mesmo tempo que é un material
cotizado polas empresas que xeran enerxia a partires da combustion de biomasa.




PINUS NIGRA
Familia: Pinaceas (Pinaceae)
Altitude: entre 700 e 1.500 m
Crecemento: Medio.
Turnos de aproveitamento: 50 - 55 anos.
Nomes vulgares: gal: pifeiro laricio; cast: pino negral, pino salgarefio, pino gargallo.

Arbore perennifolio monoico que pode acadar os 40 m
de altura. A copa é moi densa e a casca gris-prateada e es-
camosa. As follas son aciculares en grupos de duas cos cos
bordes lixeiramente aserrados de cor verde escura que poden
durar ata 6 anos antes de caer. Florece na primaveira, pro-
ducindo, cada 4 ou 5 anos, abundantes pifias ovado-conicas
simétricas e sentadas.

E unha especie resistente & seca e frio invernal, que
require pluviosidade moderada e prefire solos calizos, fres-
cos e profundos. Resiste ben a contaminacion e a sta ma-
deira é bastante dura e resistente a putrefaccion.

Aproveitamentos:

Empregouse na construcion de barcos, para facer os
paos maiores das embarcacions de vela, tamén na construcién e na ebanisteria. Pédese
resinar, ainda que o seu rendemento € inferior ao de Pinus pinaster, e ten un gran valor
como especie ornamental (debido o contraste entre a cor da copa e da casca). Tanto pola
excelente calidade da stia madeira como polo seu valor ornamental fixéronse intentos de
repoboacions en diversos montes galegos, ainda que os resultados non foron moi satisfac-
torios debido sobre todo a sla preferencia por terreos calizos e os problemas de rexene-
racion que soporta.

BIDUEIRO (Betula pendula)
Betula pendula
Familia: Betulaceas (Betulaceae)
Altitude : 1.000-2.000 m.
Crecemento: medio
Turnos de aproveitamento: 35-40 anos con boa sel-
vicultura
Nomes vulgares: gal: bidueiro; cast: abedul

O bidueiro é unha é&rbore que crece moi répida e vigo-
rosamente, acadando mais de 20 metros de altura cando as
condicidns son boas. As suas raices non son moi abundan-
tes e medran preto da superficie.

Esta especie necesita luz, polo que non soporta vivir
tapada por outras. Baixo ela desenvoélvense outras espe-
cies, coma o carballo ou a faia, debido ao microclima ideal
que crea pola sua alta transpiracion e bombeo de nutrintes
minerais cara ao solo.

Postle unha gran capacidade de dispersion e un rapido e vigoroso crecemento, polo
que coloniza con gran rapidez os terreos descubertos.

As follas son simples, alternas e colgantes, de forma trian-
gular ou romboide, algo coriaceas, en punta e co borde serrado.

O froito, semellante a unha noz con duas as, madura entre
xullo e setembro.

As sementes desta arbore son os seres vivos alados mais
lixeiros do mundo. Despois das glaciacions foron as primeiras
arbores que cubriron a terra.

Aproveitamentos

A madeira, lixeira e elastica, emprégase para mangos de
ferramentas e utensilios de pequeno tamafo. Proporciona moi bo
combustible e tamén serve para obter pasta de papel. Coa savia
elabdranse vifios caseiros, cervexa, tonicos, xampus e locidons para o cabelo e coa casca
fabricabanse canles para a auga, zocos, polainas e tecidos. As follas en infusion, xunto cos
abrollos tenros, empregabanse como diurético, antirreumatico e como remedio contra a
febre. As polas, poden empregarse para para facer cestas e vasoiras.

CASTINEIRO
Castanea sativa
Familia: Fagaceas (Fagaceae)
Altitude: 0 - 1.500 m
Crecemento: lento
Turnos de aproveitamento: 40- 45 anos.
Nomes vulgares: gal: castifeiro; cast: castafio

O castifieiro é unha arbore grande e robusta;
mide entre 20 e 30 metros de altura e ten unha
copa moi ampla e redondeada. Posle un tronco
curto e bastante groso, que pode supera-los dous
metros de didmetro. E unha especie moi lonxeva que acada os
1.000 anos de idade. Atdpase en solos soltos e profundos, en
ladeiras frescas e sombrias, pero quentes no veran. O cultivo
desta arbore cofiécese dende a antigliidade pola multitude de
usos e aproveitamentos.

As follas son grandes, de forma lanceolada e co borde
serrado. As flores son longas espigas erguidas e estreitas, de
cor amarela, e os froitos, as castafias, estan cubertas dunha
cUpula espifiosa en forma de globo (o ourizo).

Aproveitamentos

O froito, a castafia, emprégase como alimento para as persoas e para 0s animais. A
madeira emprégase para postes, estacas, fabricacion de chapa, toneis, cestaria e carpin-
taria. As follas e casca fervidas eran boas para a diarrea e as dores de garganta.

O castifieiro € moi apreciado no rural galego porque proporcionou tradicionalmente
froito e madeira de gran utilidade. E unha das poucas especies que se cultiva dende anti-
go conservandose excelentes variedades de froito. A enfermidade da tinta provocou unha
importante regresion nos soutos de castafia sobre todo na zona costeira. Actualmente
empréganse hibridos entre castifieiro europeo e asiatico resistentes a enfermidade.

Anotacidns:

